
Gangastotram 5

ગઙ્ગાસ્તોત્રમ્  ૫

શ્રીગણેશાય નમઃ ।
લોકે પ્રતિષ્ઠા ભવતો યદેષ્ટા નેક્ષ્યા તદા જહ્વનરેન્દ્રકન્યા ।
નગ્નં વૃષસ્થં પુરુષં વિધાય કપાલિનં ભૈક્ષચરં કરોતિ ॥ ૧॥
રજોઽભિભૂતા રજસા વિશુદ્ધાસ્તૈરેજતે જહુર્રેન્દ્રકન્યે ?
કસ્યૈ ન શુદ્ધ્યૈ તવ પઙ્કલેપઃ કલેવરે કર્મવશાત્સ્થિતાનામ્ ॥ ૨॥
માતર્જલસ્ય પ્રકૃતિઃ  પ્રસિદ્ધા શીતેતિ લોકે તવ તોયસઙ્ગાત્  ।
પાપં હિ જન્તોર્ભવતિ ક્ષણેન યદ્ભસ્મસાત્તન્મમ ચિત્રમાસ્તે ॥ ૩॥
યો વિષ્ણુપાદાબ્જપરાગસઙ્ગો  યશ્ચાપિ નિર્વાણદપૂર્વિહારઃ   ।
અઘઘ્નતા યા ચ કલિન્દજાયા એતત્વયં ત્વત્સખિતાનિદાનમ્ ॥ ૪॥
વિધાય સમ્ભેદમભેદહેતું સૂર્યસ્ય પુત્ર્યા સહ તીર્થરાજે ।
યમાધિકારં નયસિ પ્રશાન્તિં  તતોઽપિ નીતિજ્ઞતયા નિતાન્તમ્ ॥ ૫॥
સ્તુવન્તિ ગઙ્ગે  યમકિઙ્કરાસ્ત્વાં

નિન્દન્તિ વા સ્વાધિકૃતેરપાયાત્ ।
જાને ન તત્ત્વં જનનિ ! ત્વદીયં

વિધેહિ મુક્તં કિમુ સંશયેન ॥ ૬॥
અધર્મભીરુઃ શ્રિતધર્મભીતિઃ કુર્વન્યથાશક્તિમતિ સ્વધર્મમ્ ।
તત્ત્વાવબોધેન વિનાઽપિ વાઞ્છન્મુક્તિં  હિ સમ્ભેદમહં સ્મરામિ ॥ ૭॥
સમ્ભેદ એવં મિલિતા સરસ્વતી

રક્તા મદીયા મમ શુદ્ધિહેતવે ।
જાતા ત્રિવેણી ગ્રથનાદિતઃ પૃથક્

સ્તોતું કથં યાતિ પરં હિ માનુષમ્ ॥ ૮॥
ગિરેઃ સકાશાદુદયં પ્રયાતાં શિતિચ્છવિચ્છાદિતદિગ્વિભાગામ્ ।
યમપ્રસક્તોઽપિ યમાતિભીરુર્નમામિ ગઙ્ગાં  યમુનાં સ્વમુક્ત્યૈ ॥ ૯॥

ગૌર્યાઃ સપત્નીકવિવર્ણિતાં   હિ
લક્ષ્મ્યાઃ સપત્નીમપિ સુપ્રસિદ્ધામ્ ।

સમુદ્રયોગેન મિથઃ સપત્નીં
નમામિ ગઙ્ગાં  યમુના સ્વમુક્ત્યૈ ॥ ૧૦॥

નિપીય નીરં તવ દેવિ ! તીરે-
સ્થિતઃ કુટીરે સુલભાન્નભોક્તા ।

ત્યક્તસ્પૃહઃ કેવલમોક્ષકાઙ્ક્ષી
ધ્વાઙ્ક્ષીવ લક્ષ્મીનૃપતેર્હિ  તસ્ય ॥ ૧૧॥

સ્મૃતિશતપરિગીતાંસ્ત્વદ્ગુણાન્દેવિ ! શ‍ૃણ્વન્
વિગતશમનભીતિઃ સ્વૈરિતામભ્યુપેતઃ ।

યદિ નિરયમવેક્ષે ક્ષીરમાસેવ્ય માતઃ !
તવ સુરધુનિ ! તથ્યં બ્રૂહિ કસ્યાપરાધઃ ! ॥ ૧૨॥

ઇતિ શ્રીશિવરામ ત્રિપાઠી કૃતં ગઙ્ગાસ્તોત્રં  સમ્પૂર્ણમ્ ।

